
GOUVÈNÈ CUOMO ANONSE SÈJAN JOSHUA YOUNG RESEVWA MEDAY BRAVOU POU AKSYON EWOYIK 

NAN KONBA NAN PEYI AFGANISTAN 

Sòlda Gad Nasyonal la Resevwa Youn nan pi wo Distenksyon Militè pou Ewoyism Apre  li te Travèse Kout 

Zam Lenmi yo, Sove yon Sòlda ki Blese, epi Akonpli Misyon Bonbadman 

 

Gouvènè Andrew M. Cuomo te anonse jodi a Sèjan Gad Nasyonal Lame New York  Joshua Young, yon 

rezidan Perinton nan Konte Monroe, te resevwa youn nan pi wo distenksyon militè pou ewoyism na konba 

nan yon seremoni nan Glenville, New York. 

 

Young te resevwa meday Bronze Star ak V a pou ewoyism li anba bal pandan l te nan peyi Afganistan ak 

760
yèm 

Batayon Obi Lame a (Netralizasyon Anjen Esplozif) nan dat 16 mas 2012. V a, ki vle di bravou (valor), 

endike meday la bay pou bravou nan konba. 

 

“Jodi a nou onore yon endividi ki te fè aksyon estraòdinè pou pwoteje ak sove lavi sòlda kamarad li yo,” te 

deklare Gouvènè Cuomo. “Malgre li te ka mouri, Sèjan Young pa sèlman pote sèjan ploton li a ki te blese 

grav pou mete l nan sekirite anba koutzam lenmi, men tou li te retounen sou chan batay la pou akonpli 

misyon li ak siksè. Mwen onore pou m felisite Sèjan Young pou dekorasyon byen merite li resevwa a, epi 

mwen fyè anpil pou aksyon bravou Nouyòkè sa.” 

 

Nan dat 16 mas 2012, Young te afekte nan Konpayi A, 5
yèm

 Batayon, 20
yèm

 Rejiman Enfantri, ki gen tinon 

Konpayi Datak, ki te opere nan Siah Choy, Afganistan nan zòn militè yo rele Kòmannman Rejyonal Sid. 

 

Kòmannman konpayi a te deside esploze yon mi stratejik nan vilaj Manezai. Mi a te bòde yon wout ki te 

itilize pou reapwovizyone ak ranfòse Combat Outpost Siah Choy, kote konpayi Young lan te ye. 

 

Pandan twa mwa ki sot pase yo konpayi a te obsève rebèl yo ki tap pozisyone plis pase 60 anjen esplozif 

enpwovize sou wout la, eki te itilize mi an kòm kouvèti. Ak mi an ki ale, konpayi a va kapab idantifye epi 

stope efò IED angaje yo byen bonè. 

 

3
yèm 

Ploton konpayi a te gen misyon an. Young te akonpaye ploton an kòm lidè ekip EOD a, ki te gen djòb 

plase esploziv yo epi esploze yo. Young ak ekip li a te plase plis pase 1.200 liv C4 nan pwen sou mi an 

pandan yo te prepare pou egzekite misyon an. 

Sou 15 minit apre 3
yèm

 Ploton an te byen pozisyone, 50 konbatan enemi te vanse nan kote ki te nan nò ak 

lès sòlda Meriken yo epi te kòmanse tire AK-47 ak obi mòtye sou yo. Youn nan obi mòtye yo te esploze 400 

liv C4 ki te plase sou mi an nan estremite nò li. Esplozyon C4 la te netralize tout ekwad la nan zòn sa, san 

bliye sèjan ploton an. Young te sitiye nan yon distans 150 pye esplozyon an, ki te chwazi li epi voye l jete 

dèyè nan yon chan rezen, pandan debri t ap tonbe sou li. 

 

Pandan rès ploton an te refijye l pou regwoupe apre chòk esplozyon an, Young te kouri travèse teren ouvri 

a, atravè pousyè ak debri ki tap tonbe, pou evalye tou viktim. Li te chèche epi jwenn sèjan ploton lan nan 

yon distans 50 pye ak sant esplozyon an ki te antere anba debri. Sèjan ploton an te soufri twoma entèn 

masif epi 60% pati nan kò li te boule. 

 

Young te iyore kout zam lenmi epi te kouri ale jwenn doktè ploton an pou kòmanse tretman. Li te travèse 

teren ouvri a ankò pou jwenn ekip èd branka ki  akonpaye inite a epi pote yo nan kote sèjan ploton yo ye. 

 

Young te pote l volontè pou l pote sèjan ploton an nan zòn aterisaj la kote elikoptè medevac la t ap dirije l, 

malgre kout zam detanzantan ploton an t ap pran nan men enmi a.  

 

Apre li fin sekirize sèjan ploton an, Young te retounen sou chan batay la pou fini demolisyon mi an, reyalize 

konsa misyon ploton lan.  

 

Men sa ki ekri sou distenksyon an, “Sèjan Young te montre kouraj pèsonèl enkwayab ak sèvis dezenterese 

nan risk li pran pou lavi li nan plizyè okazyon pou sove lavi yon sòlda epi akonpli misyon li. Aksyon kouraje 

Sèjan Young onore li, Konpayi Datak la, Syke's Regulars Battalion an, Arrowhead Stryker Brigade la, 

Komannman Rejyonal Sid, ak Lame Etazini a.”  

 

Young te rantre nan New York Army National Guard nan mwa Dawout apre li te te kite sèvis aktif, epi 

aktyèlman li afekte nan 1018
yèm

 Konpayi Obi (Ordnance Company, EOD) ki baze nan Scotia-Glenville Armed 

Forces Reserve Center. 

 

Apre li te rantre nan Lame nan mwa Dawout 2007 epi te pase yon lane nan yon batayon EOD nan Korea, 

Young te afekte nan 760
yèm

 Batayon Obi nan Fort Drum, toupre Watertown. Batayon an te depwaye nan 

peyi Afganistan nan mwa 2011 epi te retounen nan mwa 2012. 

